
Atmavabodhanastotram

ஆத்மாவபோ³த⁴நஸ்தோத்ரம்

ஜாக்³ரத்ஸ்வப்நஸுஷுப்திஷு ஶைஶவகௌமாரவார்த⁴கேஷ்வபி ச ।
அநுவர்தமாநமநிஶம் ப்³ரஹ்மாஸ்ம்யாம்நாயமஸ்தகாவேத்³யம் ॥ 1॥
ஸத்³கு³ருஸவநாநரத:ஸ்வாஶ்ரமவர்ணோசிதாநி கர்மாணி ।
குர்வத்³பி⁴ர்விவிதி³ஷிதம் ப்³ரஹ்மாஸ்ம்யாம்நாயமஸ்தகாவேத்³யம் ॥ 2॥
உத்³தா³லக:ஸ்வபுத்ரம் யத்தத்த்வமஸீதி போ³த⁴யாமாஸ ।
ஸாம்நாமந்தே தத³ஹம் ப்³ரஹ்மாஸ்ம்யாம்நாயமஸ்தகாவேத்³யம் ॥ 3॥
ஸ்தூ²லாத்ஸூக்ஷ்மாத்³தே⁴தோர்தே³ஹாத்³பே⁴தே³ந யோக³நிஷ்ணாதை: ।
அநுசிந்த்யமாநமஸக்ரு’த்³ப்³ரஹ்மாஸ்ம்யாம்நாயமஸ்தகாவேத்³யம் ॥ 4॥
யத³தே³ஹமகி²லதே³ஹேஷ்வநவஸ்தே²ஷு வ்யவஸ்தி²தம் விபு⁴ம் ச ।
மஹதா³த்மபூ⁴தமப⁴யம் ப்³ரஹ்மாஸ்ம்யாம்நாயமஸ்தகாவேத்³யம் ॥ 5॥
ஹ்ரு’த³யஸ்தி²தாநஶேஷாம்ஸ்த்யக்த்வா காமந் ஸமஶ்நுதேऽத்ரைவ ।
யத்பரஹம்ஸஸ்தத³ஹம் ப்³ரஹ்மாஸ்ம்யாம்நாயமஸ்தகாவேத்³யம் ॥ 6॥
யத³போ³தா⁴ஜ்ஜக³த³கி²லம் விபா⁴தி புருஷஸ்ய ஸத்யதயா ।
யத்³போ³தா⁴ச்ச ம்ரு’ஷா தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 7॥
ப்ரவிலாப்ய த்³ரு’ஶ்யஜாலம் மித்²யேத்யாசார்யவாக்யத: ஶாஸ்த்ராத் ।
யத்ப்ராப்நோதி நரஸ்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 8॥
யஸ்யாஜ்ஞாநாத³கி²லாநர்தா²தி³மகாரணம் ஶரீராதௌ³ ।
ஆத்மத்வதீ⁴ரபூ⁴த்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 9॥
யத்ஸாக்ஷாத்க்ரு’தயே ஹி ஶ்ரவணம் மநநம் ததா² த்⁴யாநம் ।
ப்ராஹுஸ்த்ரய்யந்தாஸ்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 10॥
நத்³யாஸ்தீரே புலிநே கி³ரிமௌலௌ காநநஸ்ய கோணே யத் ।
த்⁴யாயந்தி யதிவராஸ்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 11॥
யத்ர ஸ்தி²தோ விஜாநாதீந்த்³ரோபேந்த்³ராதி³பத³மபீஷதி³தி ।

ஆத்மாவபோ³த⁴நஸ்தோத்ரம்

தத்ஸுக²விஶ்ராந்திபத³ம் ப்³ரஹ்மாஸ்ம்யாம்நாயமஸ்தகாவேத்³யம் ॥ 12॥
ஶ்ருத்யாசார்யக்ரு’பாதோ யோகா³ப்⁴யாஸேந சேஶ்வரகடாக்ஷாத் ।
ப்ரப⁴வதி யத்³போ³த⁴ஸ்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 13॥
யஸ்மிந்ஸ்தி²தே ந து:³கை²ரபி கு³ருபி⁴ஶ்சால்யதே ஜாது ।
புருஷ:ஸுக²ரூபம் தத்³ப்³ரஹ்மாஸ்ம்யாந்நாயமஸ்தகாவேத்³யம் ॥ 14॥
யத்ப்ரு’த்²வ்யாதி³ஷு திஷ்ட²த்³யமயதி யத்³வேத³நைவ ப்ரு’த்²வ்யாதி:³ ।
அந்தர்யாம்யபி⁴த⁴ம் தப்³ரஹ்மாஸ்ம்யாம்நாயமஸ்தகாவேத்³யம் ॥ 15॥
விஷயாஸக்தஹ்ரு’தா³ம் யத்³தூ³ரே தத³ஸக்தசேதஸாம் நிகடே ।
உபரதவரலப்⁴யம் தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 16॥
விநியம்ய சக்ஷுராதீ³ந்ப்ராணாபாநௌ ச சேதஸா ஸஹ யத் ।
த்⁴யாயந்தி யோகி³நஸ்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 17॥
ஸநகாதி³ப்⁴ய: பூர்வம் வடமூலே ஶம்பு⁴ராஹ மௌநேந ।
சிந்முத்³ரயா ச யத்தத்³ப்³ரஹ்மாஸ்ம்யாம்நாயமஸ்தகாவேத்³யம் ॥ 18॥
இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஆத்மாவபோ³த⁴நஸ்தோத்ரம் ஸம்பூர்ணம் ।

